
ავტომობილის ელექტრონული სისტემების დიაგნოსტიკოსი
პროფესიული სტანდარტი
სსიპ – განათლების ხარისხის განვითარების ეროვნული ცენტრი

2017 წელი

1.   დასახელება (ქართულად): ავტომობილის ელექტრონული სისტემების დიაგნოსტიკოსი
2.   დასახელება (ინგლისურად): Diagnostician of Vehicle's Electronic Systems
3.   პროფესიული სტანდარტის სარეგისტრაციო ნომერი: 
4.   პროფესიული სტანდარტის შესაბამისი კოდი „დასაქმების საერთაშორისო სტანდარტული კლასიფიკატორის“ (ISCO-08) მიხედვით: 7231
5.  დასაქმების სფეროს აღწერა: ავტომობილის ელექტრონული სისტემების დიაგნოსტიკოსის პროფესიული კვალიფიკაცია განეკუთვნება საინჟინრო მიმართულების საავტომობილო ტრანსპორტის დარგს. იგი მოიცავს მომსახურების სფეროს და გულისხმობს ავტომობილის  ელექტრონული სისტემების დიაგნოსტიკას, უწესივრობის  აღმოფხვრის სამუშაოების შესრულებას, რომლებიც უზრუნველყოფს ავტომობილის უსაფრთხო ექსპლოატაციას. 
6.  სამუშაო გარემო და დასაქმების შესაძლებლობები: ავტომობილის ელექტრონული სისტემების დიაგნოსტიკოსს შეუძლია დასაქმდეს როგორც კერძო სექტორში ინდივიდუალურად და საავტომობილო კომპანიების ავტორიზებულ სერვისცენტრებში, ასევე სახელმწიფო და სადაზღვევო ავტოსატრანსპორტო მომსახურების სფეროში.    
7.  აუცილებელი პროფესიული მოთხოვნები:  
     კანონმდებლობით არ არის განსაზღვრული
8.  პროფესიული მოვალეობები და ამოცანები:

	№
	პროფესიული მოვალეობა
	პროფესიული ამოცანა

	1
	საავტომობილო საქმის  შრომის უსაფრთხოება და გარემოს დაცვა
	1.1. იცავს  პირადი ჰიგიენის ნორმებს;
1.2. არჩევს სათანადო მოწყობილობებს და იარაღებს;
1.3. იმარაგებს სათანადო ხელსაწყო-იარაღებს;
1.4. მომხმარებლის კუთვნილ   ავტომობილში  იცავს  ჰიგიენის ნორმებს;
1.5. აკონტროლებს    შრომის  უსაფრთხოების პირობებს;
1.6. არჩევს ფართს მოწყობილობების  შესაბამისად.

	2
	ავტომობილის მიღება
	2.1.   იღებს ინფორმაციას ავტომობილის გაუმართაობის  სავარაუდო დაზიანების/მიზეზის შესახებ;
2.2.   ადგენს ავტომობილის ვიზუალურ მდგომარეობას;
2.3.   ადგენს  ავტომობილის დაზიანების  მიზეზ-შედეგობრივ კავშირს;
2.4.   ადგენს დაზიანებების ჩამონათვალს;
2.5.   ახდენს ავტომობილის დაზიანებული სისტემის დიაგნოსტიკას;
2.6.   ახდენს რეალურ რეჟიმში ავტომობილის დაზიანებული სისტემის მონიტორინგს;
2.7.   აფასებს დაზიანებული სისტემის/დეტალის  დაზიანების ხარისხს.

	3
	სადიაგნოსტიკო   აპარატების/სამარჯვეების   გამოყენება
	3.1.   არჩევს  აპარატურას/სამარჯვეებს სამუშაოს   სირთულის მიხედვით; 

3.2.    არჩევს  აპარატურას/სამარჯვეებს  ავტომობილის ტიპის  მიხედვით;
3.3.    ადგენს სადიაგნოსტიკო აპარატურისა და ავტომობილის მონაცემების თავსებადობას;
3.4.    ახდენს  სადიაგნოსტიკო აპარატურის პროგრამულ განახლებას.

	4
	დაზიანების, უწესივრობის აღმოფხვრა
	4.1.   ადგენს დაზიანებულ დეტალს;
4.2.   ადგენს დაზიანების გამომწვევ მიზეზს;
4.3.   აწვდის მომხმარებელს ინფორმაციას უწესივრობის შესახებ;
4.4.   ცვლის დაზიანებულ ნაწილს;
4.5.   ახდენს მართვის მოდულის პროგრამირებას/ ადაპტირებას დანარჩენ სისტემებთან;
4.6.   არეგულირებს უწესივრობის მქონე  სისტემის დეტალს.

	5
	ავტომობილის  მომხმარებლისათვის    ჩაბარება
	5.1.   აღწერს ავტომობილისათვის ჩატარებულ სამუშაოს;
5.2.   გასცემს  რეკომენდაციებს ავტომობილის შემდგომი ექსპლოატაციის მიზნით;
5.3.   აწარმოებს საგარანტიო, სერვისის წიგნს  (ასეთის არსებობის შემთხვევაში);
5.4.   კანონმდებლობის ფარგლებში ახდენს სამეწარმეო საქმიანობასთან დაკავშირებულ  ფინანსურ ანგარიშსწორებას  მომხმარებელთან.

	6
	პროფესიული    განვითარებისათვის ზრუნვა
	6.1.   ეცნობა არსებულ და უახლეს   ტექნოლოგიებს; 
6.2.   ეცნობა არსებული მწარმოებლების განახლებულ  ტერმინოლოგიასა  და პრინციპებს;
6.3.   ესწრება  პროფესიულ ტრენინგებს;
6.4.   მოიპოვებს  პროფესიასთან დაკავშირებულ  უახლეს ინფორმაციას.


9.  პიროვნული თვისებები:    
· კეთილსინდისიერი;  
· მოწესრიგებული;  
· ორგანიზებული; 
· კომუნიკაბელური; 
· ყურადღებიანი; 
· გულისხმიერი; 
· მიზანდასახული; 
· დაკვირვებული; 
· სხარტი; 
· ემპათიური; 
· ინტერესიანი.
10.  მატერიალური რესურსი

ა) ინვენტარი, აღჭურვილობა:

· ქანჩის გასაღების ნაკრები;

· ბრტყელტუჩების ნაკრები;

· სახრახნისების  ნაკრები;

· ელექტროგამზომი და დამმუხტავი ხელსაწყოები;

· სადიაგნოსტიკო ხელსაწყოები;

· კომპიუტერული ტექნიკა;

· უნიფორმა;

· სათვალე;

· ხელთათმანები  და სხვა პროფესიული ინვენტარი.

· ჩაქუჩების ნაკრები.

            ბ) მასალა, ნედლეული:

· საიზოლაციო   და სარჩილავი მასალა;

· კოროზიის საწინააღმდეგო/გამწმენდი/გამხსნელი  სითხეები.
11. სამომავლო ტენდენციები:  

· ტექნოლოგიისა და ავტოინდუსტრიის სწრაფი განვითარება;

· პროფესიის მასწავლებელთა სიმწირე და არსებული კადრის გადამზადება/ტრენინგი;

· უსაფრთხოების არსებული სტანდარტების განახლება და საკანონმდებლო რანგში აყვანა.

12.  პროფესიული ცოდნა და უნარები:

	№
	მოვალეობა
	პროფესიული ცოდნა
	პროფესიული უნარები

	1
	საავტომობილო საქმის  შრომის უსაფრთხოება და გარემოს დაცვა
	იცის:

· ხელსაწყო-იარაღების  სპეციფიკაციები და  მათი  მოხმარების   ინსტრუქციები;
· მოწყობილობებისა და იარაღების გამოყენების  მეთოდები;
· უნიფორმის დანიშნულება;
· ჰიგიენის ნორმების დაცვის მნიშვნელობა პროფესიული იმიჯისა და საქმიანობისათვის;

· ავტომობილის მექანიკური დაზიანებისაგან  დაცვის დამხამარე   საშუალებები;
· ავტომანქანის  სისუფთავის დაცვისათვის დამხმარე საშუალებების დანიშნულება;
· საწმენდი საშუალებებისა და ხელსაწყოების მართებულად  შერჩევის მეთოდები;

· ხელსაწყოების დანიშნულება და გამოყენების წესები;
· ინფორმაციის მიწოდების გზები და ხერხები;
· დარგის სპეციფიკიდან გამომდინარე,  ხანძარსაწინააღმდეგო და უსაფრთხოების  ნორმები.
	შეუძლია:

· მოწყობილობების გაბარიტებისა და რაოდენობის მიხედვით საწარმოო ფართის გაანგარიშება; 
· საკანონმდებლო და ნორმატიული აქტებით გათვალისწინებული შრომისა და ტექნიკური უსაფრთხოების წესების დაცვა;
· საკანონმდებლო ნორმების წაკითხვა, გააზრება;
· სპეცტანსაცმლითა და დამხმარე საშუალებებით სარემონტო სამუშაოების შესრულება;
· ხელსაწყო-იარაღების  დანიშნულებისამებრ გამოყენება;
· პირადი ჰიგიენის დაცვა.


	2
	ავტომობილის მიღება
	იცის:
· კომუნიკაციის დამყარებისათვის, ასევე, პროფესიული საჭიროებიდან გამომდინარე,  სახელმწიფო  ენა;
· მარტივი კომუნიკაციის დამყარებისათვის, ასევე, პროფესიული საჭიროებიდან გამომდინარე,  საერთაშორისო ენა;
· საბაზო საოფისე პროგრამები;
· ინტერნეტსაძიებო სისტემები;
· კონფლიქტის მართვის სტრატეგიები;
· საკუთარი და მომხმარებლის უფლებები კანონმდებლობის გათვალისწინებით;
· მოსმენით მიღებული ინფორმაციის მნიშვნელობა;
· კითხვის დასმის სტრატეგია;
· ავტომობილის  მექანიზმები და სისტემები;
· ავტომობილის აგებულება და გამართულად მუშაობის პრინციპები;
· უწესივრობის დადგენის გზები;
· ავტომობილის  მექანიზმებისა   და სისტემების მუშაობის პრინციპები;
· უწესივრობის დადგენის მეთოდები;
· სხვადასხვა მარკისა  და მოდელის ავტომობილის   ზოგადი ვიზუალური  და ტექნიკური   მონაცემები.
	შეუძლია:
· ავტომობილის ტექნიკური მომსახურების მარტივ საკითხებზე ზეპირი  და წერილობითი  კომუნიკაცია;
· კომპიუტერისა  და ინტერნეტსაძიებო სისტემების გამოყენება;
· პოზიტიური გარემოს შექმნა;
· პრობლემის გადაჭრის  ალტერნატიული გზების  მოძიება;
· ემოციების მართვა;
· აქტიური მოსმენა;
· პრობლემის დასადგენად კითხვების ინტერპრეტაცია;
· მიღებული ინფორმაციის ანალიზის საფუძველზე, სავარაუდო  უწესივრობის  მიზეზის დადგენა;
· სამუშაოს   თანმიმდევრობისა  და მოცულობის განსაზღვრა;
· უწესივრობის დადგენის მიზნით, საჭიროების შემთხვევაში,  დამატებითი ინფორმაციის მოძიება;
· დაზიანების  პირველადი შეფასება.

	3
	სადიაგნოსტიკო აპარატების/სამარჯვეების   გამოყენება
	იცის:  
· ხელსაწყოების მართებულად შერჩევის  მეთოდები;
· უწესივრობის დადგენის გზები;
· სამუშაო პროცესში თანმიმდევრობის დაცვა;
· ქარხნის/მწარმოებლის მიერ რეკომენდებული  პარამეტრების    მოძიება;
· განახლებისათვის საჭირო პროგრამები;
· აპარატურის პროგრამული განახლების მეთოდები.
	შეუძლია: 
· შესასრულებელი  სამუშაოს მოცულობის განსაზღვრა;
· დაკვირვების შედეგების მუშაობის დროს გამოყენება;
· სამარჯვეების დანიშნულებისამებრ გამოყენება;
· როგორც  ინდივიდუალური, ისე გუნდური  მუშაობა;
· საჭიროების შემთხვევაში,  ქარხნული პარამეტრების დამატებით მოძიება;
· პირდაპირი და   არაპირდაპირი  რისკების შეფასება;
· კომპიუტერული უნარ-ჩვევების გამოყენება.

	4
	დაზიანების, უწესივრობის აღმოფხვრა
	იცის:
· ავტომობილის შასის  არსებული კონსტრუქციები და მათი თავისებურებანი;
· ავტომობილის ტრანსმისიის   ზოგადი მუშაობის პრინციპი და  თავისებურებანი;
· ტრანსმისიის ტიპები;
· ავტომობილის ელექტრონული მართვის სისტემების ზოგადი მუშაობის პრინციპი და  თავისებურებანი;
· ელექტრონული მართვის სისტემების  ტიპები;
· არსებული ტიპის ძრავის   აგებულება;
· ძრავის მექანიზმების  კონსტრუქციული თავისებურებები;
· ძრავის შემადგენელი სისტემები;
· დამხმარე სისტემების აგებულება და  დანიშნულება;
· დამხმარე სისტემების ფუნქციები;
· დამხმარე სისტემების მუშაობის პრინციპები;
· მწარმოებლის   მიერ დაწესებული მოთხოვნები  და პარამეტრები;
· სავალი ნაწილის ძირითადი  კვანძების განლაგება;
· კონკრეტული მარკის ავტომანქანის ნაწილების კონსტრუქცია;
· კვანძების, აგრეგატების/  დეტალების   ფუნქციები და დანიშნულება;
· საპოხი-საცხების დანიშნულება გამართულად მუშაობისათვის;
· ავტომობილის სავალი ნაწილის საბაზო კომპლექტაცია;
· უწესივრობის  აღმოფხვრის მეთოდები და თანმიმდევრობა;
· სამუშაო ადგილის მართებულად განსაზღვრის აუცილებლობა და წესები;
· საჭირო ინსტრუმენტებისა და დამხმარე საშუალებების დანიშნულება; 

· სირთულიდან გამომდინარე,  ჩასატარებელი სამუშაოს თანმიმდევრობა და სავარაუდო მოცულობა.
	შეუძლია:
· ელექტრონული სქემების კითხვა;
· წაკითხულის   გაანალიზება;
· ძრავის   მექანიზმებისა და სისტემების იდენტიფიცირება;
· საჭიროების შემთხვევაში,  დამატებითი ინფორმაციის მოძიება;  

· დამხმარე  სისტემების იდენტიფიცირება;
· მოძიებული ინფორმაციის გამოყენება;
· კომპეტენციის ფარგლებში გადაწყვეტილების  დამოუკიდებლად მიღება;
· ხელსაწყოების მართებულად შერჩევა და   გამოყენება;
· უწესივრობის დადგენა;
· სამუშაო პროცესში თანმიმდევრობის დაცვა;
· ქარხნის/მწარმოებლის მიერ  რეკომენდებული  პარამეტრების   მოძიება  და   მათი   შესრულება.


	5
	ავტომობილის მომხმარებლისათვის ჩაბარება
	იცის:
· ჩატარებული სამუშაოს   აღწერის მეთოდები;  

· რეკომენდაციის  გაცემის მნიშვნელობა;
· მწარმოებლის რეკომენდაციები;
· უწესივრობის  აღმოფხვრის სპეციფიკა;
· საგარანტიო/სერვისის წიგნის წარმოება;
· პროფესიასთან დაკავშირებული მოქმედი კანონმდებლობით გასაზღვრული ნორმები;  

· პროფესიასთან დაკავშირებული მარტივი ფინანსური ანგარიშსწორების ნორმები.
	შეუძლია: 
· გაწეული სამუშაოს დეტალური აღწერა ზეპირად ან წერილობით;
· გაწეული სამუშაოს შეფასება;
· პროფესიული კომპეტენციის გამოყენება  რეკომენდაციის გაცემის დროს;  

· თავის ხელთ არსებული  ინფორმაციის  დამაჯერებლად გადაცემა;
· შესრულებული სამუშაოსა და გაცემული რეკომენდაციების კონტექსტში   პასუხისმგებლობის აღება;
· აზრის წერილობით გადმოცემა საგარანტიო/სერვისის წიგნის მწარმოებლის მოთხოვნის შესაბამისად შევსების ეტაპზე;
· მარტივი ანგარიშსწორება;

	6
	პროფესიული განვითარებისათვის ზრუნვა
	იცის: 
· არსებული მწარმოებლების ტერმინოლოგია  და პრინციპები;
· ახალი ტექნოლოგიების    შესახებ ინფორმაციის მოძიების, განახლების  გზები და ხერხები;
· პროფესიული ტრენინგის მნიშვნელობა პროფესიული განვითარებისათვის.
	შეუძლია:
· არსებული მწარმოებლების ტერმინოლოგიისა   და პრინციპების  პრაქტიკულად  გამოყენება;  

· ახალი ტექნოლოგიების მოძიება  და   გამოყენება;
· პროფესიული    განვითარების  დაგეგმვა;
· პროფესიულ ტრენინგზე მიღებული ინფორმაციის  გამოყენება.



14.  სტანდარტის მოქმედების ვადა: 5 წელი.
15.   პროფესიული სტანდარტის შემმუშავებელი ჯგუფის  წევრები:

	№
	სახელი, გვარი
	ორგანიზაცია, პოზიცია

	1
	ირაკლი ბერიძე
	შპს „თეგეტა მოტორსი“, სერვისის მენეჯერი

	2
	დავით საძაგლიშვილი
	შპს „თეგეტა მოტორსი“, ხარისხის მართვის მენეჯერი

	3
	ირაკლია ჩახაია
	შპს „თეგეტა მოტორსი“, პროექტების  მენეჯერი

	4
	შალვა ღონიაშვილი
	ტექნიკური   მენეჯერი

	5
	დავით სუთიაშვილი
	შპს „თეგეტა მოტორსი“, სავალი ნაწილის სპეციალისტი

	6
	ლერი გარიშვილი
	ინდივიდუალური მეწარმე, 

დიაგნოსტიკოსი

	7
	ლევან   სხულუხია
	სავალი ნაწილის სპეციალისტი, თვითდასაქმებული

	8
	ნოდარ სიმონიშვილი
	„პრემიუმ ავტოსერვისი“, კომპიუტერული დიაგნოსტიკოსი

	9
	ზაურ ფასურიშვილი
	შპს ავტოსერვისი „დიდი დიღომი“

	10
	გიორგი აბზიანიძე
	შპს „ნიკმოტორსი“

	11
	ალექსი ჩიბარაშვილი
	შპს „თეგეტა მოტორსი“, სექტორის  მენეჯერი, დარგის ფასილიტატორი

	12
	ეკატერინე გიგაშვილი
	განათლების ხარისხის განვითარების ცენტრი, განათლების ფასილიტატორი


დასახელება: ავტომობილის ელექტრონული სისტემების დიაგნოსტიკოსი
შეფასების სტანდარტი

ნაწილი 1. ზოგადი ინფორმაცია 
შეფასების სტანდარტი გამოიყენება ფორმალური განათლების ან/და  არაფორმალური განათლების ფარგლებში შეძენილი კომპეტენციების, ცოდნისა და უნარების აღიარების მიზნით.
შეფასების სტანდარტი  განსაზღვრავს პროფესიულ სტანდარტში ასახული კომპეტენციების, ცოდნისა და უნარების    შეფასების ან/და დადასტურების აუცილებელ პირობებს:

1. შესაფასებელ კომპეტენციებს, რომლებიც გამოხატულია  პროფესიული მოვალეობებსა და ამოცანებში;

2. შესაფასებელი კომპეტენციების შეფასების კრიტერიუმებს, რომლებიც ასახავს  აუცილებელ  პროფესიულ ცოდნასა და  უნარებს;

3.  შესაფასებელი კომპეტენციების დადასტურების  შესაძლებლობებს;

4.  გამოცდის პროცესს და კომპონენტებს.

შესაფასებელი კომპეტენციების დადასტურება 

შესაფასებელი კომპეტენციების დადასტურების გზები:

ა)  ფორმალური განათლების გზით მიღწეული სწავლის შედეგების აღიარება (ჩათვლა);

ბ) არაფორმალური განათლების გზით მიღწეული კომპეტენციების დადასტურება (ნამდვილობის დადასტურება)  განათლების და მეცნიერების მინისტრის მიერ  დადგენილი წესით;

გ) მიღწეული კომპეტენციების დადასტურება ამ დოკუმენტით დადგენილი პრინციპებით ჩატარებული გამოცდის გზით.

ფორმალურ განათლებაში სტანდარტით გათვალისწინებული შეფასების პროცესის წარმართვასთან დაკავშირებული მოთხოვნები ასახულია სავალდებულო პროფესიულ მოდულებში.

ფორმალურ განათლებაში მიღწეული სწავლის შედეგების აღიარების (ჩათვლის) პროცესი
ფორმალური განათლების გზით მიღწეული სწავლის შედეგების აღიარების (ჩათვლის) პროცესი მოიცავს მიღწეული სწავლის შედეგების აღიარებას (ჩათვლას) საძიებელი კვალიფიკაციის მიზნებისათვის ქვემოთ  მოცემული პრინციპების შესაბამისად:  
ა)  დასაშვებია მიღწეული სწავლის შედეგების აღიარება (ჩათვლა) ნებისმიერი კვალიფიკაციის ფარგლებში, თუ სწავლის შედეგები თავსებადია საძიებელ კვალიფიკაციასთან და მათი მიღწევა დადასტურებულია, რაც გამოიხატება საგანმანათლებლო პროგრამის ფარგლებში მიღებული დადებითი შეფასებით და შესაბამისი კრედიტის მინიჭებით.
ბ) თავსებადობის დადგენისთვის, შინაარსობრივი შესწავლის მიზნით, ამღიარებელი  დაწესებულება ეყრდნობა პროფესიულ სტანდარტს ან/და პროფესიული საგანმანათლებლო პროგრამის ჩარჩო დოკუმენტს, რომლის საფუძველზეც არის შემუშავებული გავლილი პროფესიული საგანმანათლებლო პროგრამა ან პროგრამის კომპონენტი, არსებობის შემთხვევაში  - პროფესიულ საგანმანათლებლო პროგრამას ან/და სილაბუსებს, ან/და პროფესიული საგანმანათლებლო პროგრამების კატალოგს. ამღიარებელი დაწესებულება უფლებამოსილია აღიარების მიზნებისათვის  შესაფასებელ პირს მოსთხოვოს  გავლილი საგანმანათლებლო პროგრამის/სასწავლო კურსების პროგრამების (სილაბუსების) გამოთხოვა საგანმანათლებლო დაწესებულებებიდან და წარდგენა.

გ)  სწავლის შედეგების თავსებადობის განსაზღვრის მიზნით, აუცილებელი არაა მათი ფორმულირება იყოს იდენტური. თავსებადად ჩაითვლება სწავლის შედეგები, რომლის/რომელთა ერთობლიობაც, შინაარსის თვალსაზრისით, ეროვნული საკვალიფიკაციო ჩარჩოს შესაბამისი საფეხურის აღმწერის გათვალისწინებით, შესაძლოა მიჩნეულ იქნას ანალოგიურად.
ნაწილი 2. მითითებები  შესაფასებელი პირისა და შემფასებლისათვის 

შეფასების დაწყებამდე გაეცანით: 

· პროფესიულ სტანდარტს;
· შეფასების ინსტრუმენტებს;
· დაინტერესებული/შესაფასებელი პირის კომპეტენციების აღიარებასთან დაკავშირებულ შესაძლებლობებს;
· შემფასებლის ჩანაწერების ფორმებს;
· შეფასების პირობებს;
· შეფასების წესებს;
· შეფასების კრიტერიუმებს.
შეფასების პროცესში:

· პირადად დააკვირდით დავალებების შესრულების/შეფასების პროცესს;
· თითოეული შესაფასებელისათვის აწარმოეთ შეფასების ჩანაწერების ფორმები;
· თუ აუცილებელია, შესაფასებელს დაუსვით დამატებითი შეკითხვები დავალებასთან დაკავშირებით;
· შეაფასეთ თითოეული კრიტერიუმი.
შეფასების დასრულებისას:

· შესაფასებელს მიეცით განმარტება შეფასებასთან დაკავშირებით;
· შეაჯამეთ შეფასების შედეგები;
· დაადასტურეთ შეფასების შედეგები ხელმოწერით;
· შეფასების ჩანაწერები გადაეცით სათანადოდ უფლებამოსილ პირს.
 
ნაწილი 3. შეფასების პროცედურა 

მიღწეული კომპეტენციების  დადასტურებისთვის გამოცდის  ორგანიზების პროცესი და კომპონენტები
მიღწეული კომპეტენციების  დადასტურებისთვის გამოცდის ჩატარების პროცესი მოიცავს დასადასტურებელი კომპეტენციების შესაბამისად გამოკითხვისა და პრაქტიკული დავალების შესრულების ეტაპებს. 
მიუხედავად იმისა, დასტურდება თუ არა კვალიფიკაციით გათვალისწინებული კომპეტენციები, შეფასების სტანდარტის ნაწილი 1-ის „შესაფასებელი კომპეტენციების დადასტურება“ „ა“ და „ბ“ პუნქტებით გათვალისწინებული შესაძლებლობებით,  შეფასების პროცესი მოიცავს  სავალდებულო კომპონენტს (გამოცდას), რომლის შეფასება შესაბამისი კვალიფიკაციის მინიჭების წინაპირობას წარმოადგენს.

	ნაწილი 4. თეორიული გამოკითხვის და პრაქტიკული /დავალებების თემატიკა

გამოკითხვა 
გამოკითხვის ფორმა:
· შესაფასებელი პირის გამოკითხვა ხორციელდება ტესტის და ზეპირი შეკითხვების სახით;

· ტესტი უნდა მოიცავდეს როგორც ღია, ისე დახურული ტიპის შეკითხვებს.
გამოკითხვის პროცესის მონიტორინგი: 

არსებითია გამოკითხვის პროცესზე შემფასებლის მიერ ზედამხედველობის განხორციელება;

მოპოვებული მტკიცებულებები:

მტკიცებულებები უზრუნველყოფილია შესაფასებლის მიერ მომზადებული წერილობითი ნაშრომით/შესრულებული ტესტით ან/და პრაქტიკული დავალების დროს  დამატებით, დამაზუსტებელ შეკითხვებზე პასუხებით.

თეორიული საგამოცდო თემატიკა:

· დასადასტურებელი კომპეტენციების შესაბამისად საგამოცდო თემატიკა შეიძლება მოიცავდეს შემდეგ საკითხებს:
 ა) საავტომობილო საქმის შრომის უსაფრთხოების წესები;

               ბ) სადიაგნოსტიკო   აპარატების/სამარჯვეების   გამოყენების მეთოდები;

 გ )სადიაგნოსტიკო აპარატურის პროგრამული განახლების წესები.

სავალდებულო კომპონენტის (გამოცდის) საკითხების შერჩევა ზემოთ მოცემული  საკითხებიდან წარმოადგენს შემფასებლის პრეროგატივას.




ნაწილი 5. პრაქტიკული დავალების/დავალებები  შესრულების/შეფასების კრიტერიუმების მითითებებით:

პრაქტიკული დავალების შესრულებაზე დაკვირვება.

საგამოცდო გარემო:

შესაფასებელი პირის შეფასება ხორციელდება პრაქტიკული დავალებების სახით.

საგამოცდო პროცესის მონიტორინგი: 

საგამოცდო პროცესის მონიტორინგს ახორციელებს შემფასებელი/შემფასებლები (ნეიტრალური კომისია) წინასწარი დადგენილი წესისა და პროცედურების დაცვით.

მოპოვებული მტკიცებულებები:

მტკიცებულებები უზრუნველყოფილია  შემფასებლის მიერ შევსებული ჩანაწერების ფორმით.
საგამოცდო პრაქტიკული დავალებების ჩამონათვალი:

დასადასტურებელი კომპეტენციების შესაბამისად სტუდენტმა უნდა შეასრულოს  დავალება: რომლებიც შეიძლება  მოიცავდეს შემდეგს: 

ა) ავტომობილის მიღება;

ბ) დაზიანების, უწესივრობის აღმოფხვრა;

გ)ავტომობილის მომხმარებლისთვის ჩაბარება.

გაითვალისწინეთ:
1. შესაფასებელი პირის მიერ  შესრულებული სამუშაოს წარმოებისას ეკონომიური, ხარისხის უზრუნველყოფის, გარემოს დაცვის, სამართლებრივი, უსაფრთხოების წესების დაცვის, ჰიგიენის დაცვის მიდგომების,   სამუშაოს შესრულების თანამიმდევრობის შეფასება წარმოადგენს ზემოთჩამოთვლილ დავალებებზე დაკვირვების თანამდევ პროცესს და მასზე დამატებითი დროის გამოყოფა არაა რეკომენდებული;

2. შემფასებლის მიერ დამატებითი კითხვების დასმის შემთხვევაში შესაფასებელი პირი პასუხობს მათ და საჭიროებისამებრ მოჰყავს  საკუთარი ქმედების/ გადაწყვეტილების  შესაბამისი არგუმენტები; 

3. სავალდებულო კომპონენტის (გამოცდის) საკითხების შერჩევა ზემოთ მოცემული საკითხებიდან წარმოადგენს შემფასებლის პრეროგატივას.
ნაწილი 6. საჭიროების შემთხვევაში  დამატებითი ინფორმაცია 

 შემფასებლის ჩანაწერების ფორმები

      შესაფასებელი პირის სახელი, გვარი:

      შეფასების თარიღი:

      შეფასების ადგილი:

      შემფასებლის სახელი, გვარი:

	დადასტურებული კომპეტენცია 
	მტკიცებულებები



	
	ფორმალური

განათლების

აღიარება

(დანართი N)
	არაფორმალური
განათლების
აღიარება

(დანართი N)
	გამოცდა

(დანართი  N)

	
	
	
	

	
	
	
	

	
	
	
	

	
	
	
	

	
	
	
	


შედეგი: დადასტურდა ------/ არ დადასტურდა ----------

შემფასებლის კომენტარი:

დადასტურება: 

